
*ئەگەر باس������ی قۆناغەكانی سەرەتای یاری 
كردنتمان بۆبكەیت؟

- ل������ە تەمەن������ی پێنج س������اڵییەوە وەرزش دەكەم 
سەرەتا لە فێرگەی )بی كەی فۆرۆارد(لە شاری 
ئۆرۆبرۆ لە وڵاتی س������وید دەستم بە یاری تۆپی 
پێی كردوە، هەموو قۆناغەكانی یاری كردنم لەو 
یانەیە بڕی تا گەیشتمە ریزی یەكەمی یانەكە لە 
ساڵ 2006 تاكو ساڵی 2008 لە تیپی یەكەمی 

یانەی بی كەی فۆرۆارد یاریم كردوە.
*چۆن ب������وو چوویتە یانەكەی پێش������ووی 

ئیبراهیمۆڤیچ كە ئەویش مالمۆیە.؟
- لە سەرەتای ساڵی 2008تا كۆتایی 
ساڵێ 2011 بە پێی گرێبەستێك یانەی 
بی كەی فۆرۆاردم بەجێهیشتوو چوومە 
ری������زی یان������ەی مالمۆ ئەمس������اڵیش 
گرێبەستەكەم هەر لەگەڵ ئەو یانەیە 
بەردەوام دەبێت تاكو كۆتایی س������اڵی 

.2013
*هەستت چۆن بوو كاتێك لە ساڵی 

2010جامی سویدتان بەدەست هێنا؟
-هەستێكی زۆر خۆشم هەبوو كە من 
وەكو ك������وڕە كوردێك بتوانم ئەم نازناوە 
بەدەست بهێنم و ئاستێكی شایستەش 

پێشكەش بكەم .
*لەگ������ەڵ هەڵب������ژاردەی س������وید 

بەردەوامیت ؟
-بەڵ������ێ من ل������ە قۆناغی تازە 
س������اڵی  لە  پێگەیش������تووانەوە 
یاریمك������ردوە   2007-2006
ب������ووە، دواترلە  ئاس������تم باش 
2012یاریم  2007تاكو  ساڵی 
بۆهەڵبژاردەی لاوانی سوید كردوە ئینجا بۆ تیپی 
یەكەمی هەڵبژاردەی س������وید بانگهێش������ت كراوم، 
ئێس������تاش یاریزانی هەڵبژاردەی س������ویدم لە پاڵ 

یاریزانەكانی دیكەی وەكو ئیبراهیمۆڤیچ.
* چۆن بوو بانگهێشت كرایت بۆ ریزی یەكەمی 

ژیلوان حەمەد یاریزانی هەڵبژاردەی یەكەمی سوید:
هەستم بە سەربەرزی كرد

وەك كوڕە كوردێك لەو ئاستە یاری دەكەم
 ژیلوان ئەو كوڕە كوردەی خەڵكی رانیەیە، بەڵام ئەو لە 6-11-1990 لە ش������اری باكۆی پایتەختی ئازربایجان لە دایكبووە 
دوای بڕینی قۆناغەكانی یاریكردن لە وڵاتی سوید ئێستا یاریزانی هەڵبژاردەی یەكەمی سویدە، ئێستا ژمارەیەكی زۆری یانەكانی 
ئەوروپا س������ەرقاڵی ئامادەكارین بۆئەوەی گرێبەس������تی لەگەڵدا مۆر بكەن تا بیگوازنەوە ریزی یانەكانیان، لەم بارەشەوە ئێمە لەسەر 

ئارەزووی خۆی ئەم دیمانەیەمان لەگەڵدا سازدا.

هەڵبژاردەی سوید كە بەزەحمەت یاریزانی خولی 
سوید وەردەگیرێت؟

- ئەوەی ڕاس������تی بێت من توانیم ئاستی باش 
م لەگەڵ یانەی مالمۆ پێش������كەش بكەم،لەگەڵ 
ئەوەشدا كە من و یاریزانێكی دیكەی خولی سوید 
وەرگیراین،دەنگۆیەكی زۆر دروست بوو لە سوید 
چونكە زیاتر یاریزانی س������وید لە خولەكانی دیكە 
وەردەگیرێن، منیش زۆر دڵخۆشبووم بۆ من شتێكی 
گەورە بوو، لە مانگی 2ی ساڵی 2013بەرامبەر 
هەڵب������ژاردەی ئەرژەنتین یاری دەكەین پەنا بەخوا 

یەكێك دەبم لە یاریزانەكانی هەڵبژاردەكە.
* بۆچی زۆر جار لە كۆنگرە رۆژنامەوانییەكان 

دەڵێیت یاری بۆ هەڵبژاردەی عێراق ناكەم ؟
-من ل������ە منداڵییەوە لە وڵاتی س������وید گەورە 
بوویم������ە، نەمزانیوە كە كوردی������ش هەیە، بەڵام بۆ 
م������ن زۆر زەحمەتە بێم بۆ هەڵب������ژاردەی عێراقی 
یاری بكەم ئەوە خەونی هەموو كەس������ێكە كە لە 
ریزی هەڵبژاردەی سوید یاری بكات، هەر چەندە 
سیدكا لە ساڵی 2010پەیوەندی پێوە كردم گوتی 
زۆرم پێخۆش������ە ئەگەر بێیت بۆهەڵبژاردەی عێراق 
یاری بكەیت منیش ئەوكات كاپتنی هەڵبژاردەی 
لاوانی س������وید بووم هیوای ئەوەشم هەبوو یگەمە 
هەڵبژاردەی یەكەمی سوید، بۆیە ڕەتمكردەوە و پێم 
باش بوو لە س������وید بمێنمەوە، چونكە هەڵبژاردەی 
سوید لە پاڵەوانی�تی گەورە بەشداری دەبێت وەكو 

جامی جیهان.
*چۆن دەڕوانیتە راگەیاندنی وەرزشی؟

-بەڕاس������تی كارێكی گەورەیان بۆمن كردووە لە 
هەموو رۆژنامە كوردیەكان و عێراقیەكان بەردەوام 
لەسەرمن نووسراوە، ئەمجارەش زۆر كاریان بۆكردم 

كە هاتمەوە پێشوازییەكی گەورەیان لێكردم.
* لە كۆتایی س������اڵی داهاتوودا گرێبەستەكەت 
لەگەڵ مالمۆ كۆتایی دێت بە نیازیت روو بكەیتە 

چ خولێك؟
-من یەك ساڵ گرێبەستم لەگەڵ مالمۆ ماوە و 
ئێستا كارگێڕانی یانەی مالمۆش قسەیان لەگەڵ 

بریكارەم كردوە بۆ نوێ كردنەوەی گرێبەستەكەم، 
پێش ئەوەی بگەڕێمەوە كوردس������تانیش گرێبەستم 
بۆهاتووە ل������ە خولەكانی ئەوروپ������ا بەتایبەتی لە 
بەریتانیا وئەڵمانیاوە، بەڵام بیر دەكەمەوە ئەوكات 

بڕیار دەدەم.
ماوەی 5 س������اڵە لە مالمۆ یاری دەكەم ئاستی 
باشیشم پێش������كەش كردووە، من كاتی خۆی وام 
دان������ا بوو یاری باش بكەم ئینجا روو لە وڵاتێكی 
دیكە بكەم.ج������ارێ تەمەنم بچووكە و دەرفەتم لە 
پێشدا ماوە كاتی ئەوەشم هەیە بتوانم لە یانەیەكی 
گەورە یاری بكەم ولە یانەكانی ئەوروپاش قسەم 

لەسەر دەكرێت.
*ناوبانگی هەولێرت بیستبوو؟

-بەڵێ من لەگ������ەڵ باوكم زۆرجار لە تیڤیەكان 
س������ەیری هەولێر دەكەین، زۆریش������م پێناخۆش بوو 
كاتێك لە یاری كۆتایی جامی ئاس������یا بەرامبەر 

كوێتی دۆڕا.
یارییەكی دۆس������تانەت  *كە چوویتەوە رانیە 

ئەنجامدا چۆن سەیری ئەو دەڤەرە دەكەیت؟
- تاكوئێستا یاریگایەكی 11یاریزانی نییە 
لە ش������اری رانیە چونك������ە یاریگاكەیان  9 

یاریزانییە و لێرە كەش باشە و كەچی یاریگایەكی 
وەكو پێویس������ت نەبوو، لە ئەوروپا یاریزان شانسی 
ئەوەی هەی������ە ببێتە یاریزانی باش بەڵام بەداخەوە 
لە كوردستان ئەوەم نەبینی و لێرە ئەم هەلە لە بار 

نییە كە یاریزانی بەتوانا دروست بێت.
*بڕیارت نەداوە بێیتەوە كوردس������تان بۆیەكێك لە 

یانەكان یاری بكەیت؟
-من ماوەی 5 س������اڵە ل������ە مالمۆ یاری دەكەم، 
زۆر زەحمەت������ە بۆمن بێمەوە كوردس������تان و یاری 
بكەم، چونكە ئێس������تا تیپێكی باش������یان نییە لە 
ئاس������تی ئەوروپا بێت تا یاری بۆبكەم من ناتوانم 
لە ئێس������تادا بڵێم دێمەوە بەڵام ڕەنگە لە داهاتوودا 
كە گەڕامەوە ڕەنگە بە تەمەنتر بم و، یان بێمەوە 
بۆئ������ەوەی خزمەت بك������ەم و یاریزانی باش بهێنم 
بۆئەوەی س������وود لە ئەزموونی وەربگرن یان بەهەر 

شێوەیەكی دیكە بێت.
* لەوڵاتی س������وید هیچ كات ب������ۆ هاوڕێیە 

یاریزانەكانت باسی نەتەوەی كوردت كردوە؟
- ل������ە زۆربەی وڵاتانی ئەوروپ������ادا نەتەوەی 
كورد ناوبانگی باش������ی هەیە ب������ە تایبەتی لە 
وڵاتی سوید ژمارەیەكی زۆر كوردی لێ نیشتە 
جێیە، لە س������وید لە چاوپێكەوتنەكاندا دەڵێم من 
كوردم وباس������ی كوردستانم بۆیان كردووە لەگەڵ 
هەڵب������ژاردەی س������وید ئاڵای كوردس������تانم بەرز 
كردۆتەوە، لەسەردەستیش������م ناوی كوردستان و 
دەڵێم  ئاڵای كوردستانم كوتاوە.بە ش������انازییەوە 
خەڵكی كوردس������تانم بەهەموو هاوڕێیەكانیش������م 

دەڵێم كورد كێیە.
*بۆچ������ی وەك������و یاریزانێك������ی پیش������ەگەر 
هەوڵنادەی������ت كۆمەڵێك یان������ە بهێنیتە هەرێمی 

كوردستان؟
-ئەگ������ەر یانەكان������ی 
داوای  كوردس������تان 
ئەوە بكەن كارێكی 
باشە و زۆریش لە 
س������وید  تیپەكانی 
خۆش������حاڵ دەب������ن 
و منیش  هۆی������ە  بەم 
لە لای������ەن خۆم������ەوە هەوڵ 
دەدەم ئەوكارە بكەم ئەوانیش حەز دەكەن ئەگەر 

كوردستان ئامادەبێت.
*لە هەڵبژاردەی كوردستان داوا كراویت ؟

-بەڵی بەس من یاریزانی هەڵبژاردەی سویدم 
بۆیە من یاریم بۆهەڵبژاردەی كوردستان نەكردوە 
بەر لە سێ ساڵ بانگهیشت كرام بەس ناتوانم لە 

هەمان كاتدا بۆدوو هەڵبژاردە یاری بكەم.
*ئەگەر لە كۆتاییدا شتێكت مابێت ؟

- زۆر سوپاسی ئێوە و هەموو راگەیاندنەكان 
دەكەم كە گرنگی باش������یان بەمن داوەو هەوڵیش 
دەدەم ناوی كوردس������تان لەسەر ئاستی جیهانی 

بەرزكەمەوە.

بەمەبەس������تی زیات������ر خزمەتكردنی یاریی 
زۆرانب������ازی ل������ە ش������ارەكانی كوردس������تان و 
خزمەتكردنی زیاتری ئەم یارییە بۆئاس������تی 
لاوان، لە شاری سلێمانی بۆماوەی چوار رۆژ 
زۆرانبازی  ناوەندی  یەكێتیی  بەسەرپەرشتی 
كوردس������تان و بەه������اوكاری لقی س������لێمانی 
یەكێتیەكە و بەبەشداری 15یانەی شارەكانی 
كوردستان و زیاتر لە 180یاریزانی یانەكانی 
پاڵەوانێت������ی زۆرانب������ازی لاوان������ی یانەكانی 
پاڵەوانێتیەكەشدا  لە  ئەنجامدرا،  كوردس������تان 
كە ماوەی چ������وار رۆژی خایاند یاریزانانی 
بەش������داربوو لە هەردوو ج������ۆری زۆرانبازیی 
رۆمان������ی و سەربەس������ت كێبڕكێی������ان دەكرد 
پێشەوەی  پلەكانی  بەدەس������تهێنانی  لەس������ەر 
بەمشێوەیە  كۆتایش  پاڵەوانێتییەكە.ئەنجامی 

بوو.
جۆری رۆمانی 
1-یانەی سەورە

2-یانەی ئاڵتون كۆپری
3-یانەی لەیلان

3-یانەی سۆلاڤی نوێ
جۆری سەربەست

1-یانەی زاخۆ
2-یانەی شۆریجە
3-یانەی پێشەوا
3-یانەی دهۆك

بەمەبەس������تی زیاتر خزمەتكردنی یاریی جیمناستیك لە شارەكانی كوردستان و 
بەرەو پێش������بردنی ئاس������تی ئەم یارییە لە شارەكانی كوردستان و خزمەتكردنی 
كوڕان وكچانی كوردس������تان،لە هۆڵی پەیمانگای وەرزشی هەولێر خولێكی 
مەشق و ڕاهێنانی جیمناس������تیكی بەڕێوەچوو، لە خولەكەدا كە 30كەس 
بەشداربوون، رۆژانە بۆماوەی سێ سەعات وانەكانیان بەهەردوو شێوازی 
تی������ۆری و پراكیتكی بۆدەگوترانەوە، عەبدولرەحمان ئادەم س������كرتێری 
یەكێتیی جیمناس������تیكی كوردس������تان بەگۆڤاری گوڵانی گوت » 
ئێم������ە وەكو بەرنامەی خۆمان دەمانەوێ������ت زیاتر خزمەتی یاریی 
جیمانس������تیك بكەین و هەرچی لە تواناماندا بێت بۆزیاتر بەرەو 
پێشبردنی ئەم یارییە ئەنجامی دەدەین، ئەوە یەكەم خولیش 
نابێ������ت خولی زیاتریش بۆ ئارەزوومەندانی ئەم یارییە لە 

شارەكانی كوردستان ئەنجام دەدەین.

پاڵەوانانی كەركوك 
كۆنتڕۆڵی زۆرانبازیی 

كوردستانیان كرد

خولێكی مەشق و ڕاهێنانی جمناستیك ئەنجامدرا

دوای ئەوەی یاریزانی گۆڵكاری خولی كوردستان لە وەزرەكانی ڕابردوودا، سامح رۆستەم بۆماوەیەكی 
زۆر ل������ە یاریگاكان دووركەوتەوە بەهۆی تووش بوون������ی بە پێكانی قورس لە ئەژنۆیدا، دوایین یاریكردنی 
س������امحیش لەر یزی یانەی زاخۆ بوو، كاتێك تووش������ی پێكانی قورس دەبێت، ئیتر واز لە یانەی زاخۆش 
دەهێنێت، دوای چاك بوونەوەش������ی س������امح رۆس������تەم دووبارە پەیوەندی كردەوە بە یانەی پێش������مەرگەی 
سلێمانی،بۆئەوەی لە خولی نایابی كوردستان یاری بۆ یانەی پێشمەرگە بكات، بڕی گرێبەستی یاریزانی 
ناوب������راو 13 ملیۆن دینارە و مووچ������ەی یەك ملیۆن دینار مانگانە بۆیەك وەرز یاریكردن لە خولی نایابی 
كوردستان.لە بارەی گرێبەستەكەشی سامح بە گۆڤاری گوڵانی گوت : دوای ئەوەی تووشی پێكان هاتم 
و پزیشكەكان ئەوەیان پێ راگەیاندم كە دەبێت بۆماوەیەك پشوو بدەم بە پێی رێنماییەكان. بۆیە منیش لەم 
ماوەیەدا هەر مەشقی بەردەوامم كردووە بۆئەوەی ئاستی جارانم بگەڕێ�تەوە، سوپاسی دەستەی كارگێڕی 

یانەی پێشمەرگەش دەكەم كەمتمانەیان بەمن بەخشییەوە تا گرێبەستیان لەگەڵدا مۆر بكەمەوە.

سامح گەڕایەوە یانەی پێشمەرگە

لە بارەگای یانەی هەولێر بە ئامادەبوونی سەرۆكی 
یانەی هەولێر د.عەبدوڵڵا مەجید و سكرتێری یانە 
مەحم������ود عەزیز و ئەندامی دەس������تەی كارگێری 
یانەكە بێجان ئیبراهیم، بەفەرمی گرێبەست لەگەڵ 
راهێن������ەری كروات������ی رادان و راهێنەری لێهاتووی 

جەستەیی و راهێنەری گۆڵپارێز مۆركرد.
گرێبەس������تی رادان كرواتی بۆ ماوەی یەك وەرزە 
و سەرپەرش������تی تیپی تۆپی پێی یانەكە دەكات لە 
جامی یەكێتی ئاسیا و خولی بژاردەی عێراق و وا 
بڕیارە لە رۆژی چوارش������ەممە بەفەرمی دەست بە 

كارەكانی بكات و گرێبەس������تی ئەم راهێنەرە تەنیا 
مووچەیە.

وهەروەها یانەی هەولێر بەفەرمی گرێبەس������تی 
لەگ������ەڵ راهێنەری لێهاتووی جەس������تەیی كرواتی 
دالیب������ۆر س������تارگیڤتچ، ئەم راهێن������ەرە لە رۆژی 
چوارشەممە دەست بە كارەكانی دەكات و گرێبەستی 

تەنیا مووچەیە.
بەهەمان شێوە یانەی هەولێر گرێبەستی لەگەڵ 
راهێنەری گۆڵپارێ������ز جەلیل زێدان بۆ ماوەی یەك 
وەرز مۆركرد و گرێبەس������تی تەنیا مووچەیە و لە 

رۆژانی رابردوو بەفەرمی دەس������ت ب������ە كارەكانی 
كردووە.

چ������اوەڕوان دەكرێت لە رۆژانی داهاتوو بەفەرمی 
راهێنەر مۆربكرێت  یاریدەدەری  لەگەڵ  گرێبەست 

تا بە زووترین دەست بەكارەكانی بكات.
ئێس������تا دەس������تەی راهێنەرانی یان������ەی هەولێر 
پێكهاتووە لە )رادان راهێنەر، دالیبۆر ستارجیڤتچ 
لێهات������ووی جەس������تەیی، جەلیل زێدان  راهێنەری 
راهێنەری گۆڵچی، عوم������ەر مەجید بەرێوەبەری 

تیپ(.

هەولێر بەفەرمی گرێبەستی لەگەڵ سێ راهێنەر مۆركرد

      راهێنانی كەمكردنەوەی كێش

پێویستە لەسەر هەموو لایەك پێش جێبەجێكردنی ئەم راهێنانە پەیرەوی ئەم 
3 خاڵی خوارەوە بكەین.

1-دەبێت راهێنانەكان بەش������ێوەیەك ئەنجام بدەن، كە تووش������ی سەرسووڕان و 
ماندوو بون نەبن.

2- بەهیچ شێوەیەك نابێت ئەم راهێنانە دوای نان خواردن ئەنجام بدرێت.
3- پێش ئەنجامدانی ئەم راهێنانە دەبێت بەش������ێوەیەكی باش مەش������قی خۆ 
گەرم كردنەوە وەكو )یارییەكانی س������ویدی( ئەنجام بدەن بۆ ئەوەی تووش������ی 

هیچ ئازارەیەكی لە ناكاو نەبن.
راهێنانی دووەم

دەبێ������ت یەكەمج������ار لەس������ەر زەوی درێژ بێت و دەس������تەكان لە تەنیش������ت 
دابندرێت.

دواتر كەم������ەر و زگ لە زەوی بەرزبكرێتەوە و پاش������ان هەردوو قاچەكان 
بەرزبكەینەوە بۆ بەرزترین ش������وین تا دەتوانین دواتر قاچەكان بەهیواشی نەزم 

دەكەینەوە.
ئەم مەشقە 15 جار دووبارەی دەكرێتەوە.

جوانترین كچانی وەرزشكاری جیهان لە ساڵی 2012
هەفتەی راب������ردوو بابەتێك������ی تایبەت بە 
جوانترین دە كچە یاریزانی تۆپی پێ لەسەر 
ئاستی جیهان-مان بڵاوكردەوە، لەم ژمارەیەدا 
جوانترین 10 كچی وەرزشكار لەسەر ئاستی 
جیهان لە ساڵی 2012 بڵاودەكەینەوە، كە بە 
پێی چەند رۆژنامەیەكی جیهانی بەم شێوەیە 

پۆلینكراوە. 
1-كچە مەلەوانی ئوسترالی سیفانی رایس 
بە جوانترین كچە وەرزشكار لە ساڵی 2012 

دەستنیشان كرا.
2-كچە یاریزانی هۆكيی هۆلەندی ئیلین 

هۆگ بە پلەی دووەم هات.
3-كچە یاریزانی هەڵبژاردەی ئەمەریكا بۆ 
تۆپی پێ ئەلێكس مۆرگان بە پلەی سێیەم 

هات.
4-كچە یاریزانی جومناستیك فنلندی كیرا 

كۆربی بە پلەی چوارەم هات.
5-كچ������ە یاریزان������ی یارییەكان������ی ئ������او 
ئەمەریكی ئەنس������تازیا ئەش������لی بە پلەی 

پێنجەم هات.
6-شۆفێری ئەمەریكی دانیكا پاتریك بە 

پلەی شەشەم هات.
7-كچە یاریزانی تێنس������ی س������ەر زەوی، 
رووسی ماریا ش������ارەپۆڤا بە پلەی حەفتەم 

هات.
8-كچە یاریزانی تۆپی بالە لەسەر كەنارە 
دەریاییەكان ئەمەریكی جینیفر كیس������ی بە 

پلەی هەشتەم هات.
9-كچە یاریزانی گۆلفی ئەمەریكی بلێر 

ئۆنێل لە پلەی نۆیەم هات.
10-كچە یاریزانی تۆپی باسكەی كرواتی 

ئەنتۆنیا ماسۆرا لە پلەی دەیەم هات.

ساڵانە لەگەڵ كردنەوەی دەرگای گواستنەوەی 
یاریزان������ان گرێبەس������تی جۆراوج������ۆر مۆردەكرێت 
و ب������ە نرخی گران بەها، بەڵام ب������ە پێی رۆژنامە 
جیهانیەكان پۆلین-ی باشترین دە گرێبەستیان بۆ 

وەرزی 2011-2012 كرد، كە بەمشێوەیە.
1-مانچستەر یۆنایتد گرێبەستی لەگەڵ یاریزانی 
یانەی ئەرسناڵ و هەڵبژاردەی هۆڵەندە رۆبین ڤان 

پێرسی بە بڕی 30ملیۆن یۆرۆ مۆركرد.
گرێبەستی  ئیس������پانی  مەدریدس  2-ئەتلەتیكۆ 
لەگ������ەڵ یاریزانی هەڵبژاردەی كۆڵۆمبیا و یانەی 
پۆرت������ۆ رادمێر فالكاو بە ب������ڕی 40 ملیۆن یۆرۆ 

مۆركرد.
3- یانەی پاریس سان جێرمان گرێبەستی لەگەڵ 

یاریزانی یانەی ئەی س������ی میلان و هەڵبژاردەی 
س������وید زلاتان ئیبراهیمۆڤی������چ بە بڕی 20 ملیۆن 

یۆرۆ مۆركرد.
4-یانەی چێڵس������ی گرێبەستی لەگەڵ یاریزانی 
هەڵبژاردەی فەرەنس������ا و یان������ەی لیل بە بڕی 40 

ملیۆن یۆرۆ مۆركرد.
5-یانەی ئەرسناڵ گرێبەستی لەگەڵ یاریزانی 
هەڵبژاردەی ئیس������پانیا و یانەی مەلەگا كازۆلا بە 

بڕی 20 ملیۆن یۆرۆ مۆركرد.
6-یانەی بروس������یا دۆرتمۆند گرێبەستی لەگەڵ 
یاریزان������ی هەڵبژاردەی ئەڵمانیا و یانەی بروس������یا 
مونش������ن گلادباغ ماركۆ ریۆس ب������ە بڕی 17.1 

ملیۆن یۆرۆ مۆركرد.

7-یانەی بەرشلۆنە گرێبەستی لەگەڵ یاریزانی 
هەڵبژاردەی ئیس������پانیا و یانەی ڤالنسیا خۆردی 

ئەلبا بە بڕی 14 ملیۆن یۆرۆ مۆركرد.
8-یانەی بای������رن میونیخ گرێبەس������تی لەگەڵ 
یاریزانی هەڵبژاردەی كرواتیا و یانەی ڤۆلسڤۆرگ 
ماری������ۆ ماندوزكیت������ش بە ب������ڕی 13ملیۆن یۆرۆ 

مۆركرد.
9-یانەی ئەرسناڵ گرێبەستی لەگەڵ یاریزانی 
هەڵب������ژاردەی ئەڵمانی������ا و یان������ەی كۆلن لۆكاس 

بۆدۆلۆسكی بە بڕی 13 ملیۆن یۆرۆ مۆركرد.
10-یانەی سوانس������ی سیتی گرێبەستی لەگەڵ 
یاریزانی ئیسپانی و یانەی رایۆ ڤالیكانۆ میتچۆ 

بە بڕی 2 ملیۆن جنیە ئەسترلینی مۆركرد.

باشترین 10 گرێبەستی تۆپی پێ لەساڵی 2012-2011

